
					ఈ పుటను అచ్చుదిద్దలేదు
అనిరుద్ధుడు - 1. కల్పాదియందు బ్రహ్మను పుట్టించుటకై నారాయణు డెత్తిన యవతారము.
2. (చం. పం.) యాదవకులజుడు. శ్రీ కృష్ణుని కుమారు డైన ప్రద్యుమ్నునకును, రుక్మికూతురైన రుక్మవతికిని కుమారుడు. ఇతడు నాగాయుతబలుడు, మహారథుడు. రుక్మిరాజు పౌత్రి యైన రోచన యీతని భార్య. ఈ వివాహకాల మందు ఘోరమైన పోరు జరిగెను. ఈమె వలన నితనికి వజ్రు డను పుత్రుడు పుట్టెను (భాగ, 10. 90). బాణాసురుని కన్య ఉష యనునామె యీతని ద్వితీయ భార్య. ఈమెను గురించు యాదవులకును బాణాసురునకును పోరు జరిగెను.

అనిర్దేశము - యజ్న సంబంధి యైన యొక అగ్ని పేరు.

అనిలమధ్య - ఔడవ సంపూర్ణరాగము. 53 - వ మేళకర్తయగు గమనశ్రమరాగ జన్యము. ఆరోహణము : స రి మ ప ధ స; అవరోహణము : స ని ధ ప మ గ రి స యని సంచారము కలది.

అనిలుడు - 1. అష్టవసువులలో నొక్కడు. ఈ మన్వంతరమునందు వాయవ్యదిక్కునకు నధిపతి. ఈ శబ్దమునకు అనీలు డను రూపము గూడ గలదు.
2. శ్రీ కృష్ణునకు మిత్రవింద వలన గలిగిన పుత్రులలో నొక్కడు.

"https://te.wikisource.org/w/index.php?title=పుట:Andhravijnanasarvasvamupart2.pdf/66&oldid=226301" నుండి వెలికితీశారు

		 ఈ పేజీలో చివరి మార్పు 8 ఆగస్టు 2018న 03:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

